
TUAIRISC 

AR 

CHÁILÍOCHT NA FOGHLAMA AGUS AN TEAGAISC SA BHÉARLA 
______________________________________________________________________________ 

 

 

EOLAS MAIDIR LEIS AN GCIGIREACHT 
 

Dátaí na cigireachta 8 agus 9 Márta 2012 

Na gníomhaíochtaí cigireachta ar tugadh 

fúthu 

 Athbhreithniú ar cháipéisí ábhartha  

 Plé leis an bpríomhoide agus leis na 

múinteoirí 

 Caidreamh le scoláirí 

 Breathnú ar theagasc agus ar fhoghlaim i rith sé 

thréimhse ranga 

 Athbhreithniú ar obair na scoláirí  

 Aiseolas don phríomhoide agus do na múinteoirí 

 

 

PRÍOMHCHINNTÍ  

 Léiríonn na múinteoirí cur chuige atá an-ghairmiúil agus dírithe ar an scoláire ina gcuid 

oibre. 

 Shín réimse an chaighdeán teagaisc ó go maith go dtí thar barr. Ar an iomlán, bhí an 

fhoghlaim go maith sna ceachtanna a breathnaíodh.  

 Úsáideanna na múinteoirí modheolaíochtaí foghlama gníomhacha agus teicneolaíocht  

faisnéise agus chumarsáide (TFC) chun tacú le foghlaim na scoláirí go héifeachtúil agus 

go comhsheasmhach. 

 Tá tacaí scoile uile an-láidir ann don ábhar agus don léitheoireacht phearsanta.  

 D’ainneoin nach bhfuil an scoil ar oscailt ach le sé bliana anuas, tá dul chun cinn ollmhór 

bainte amach i réimse na pleanála aonair agus comhoibríoch. Tá scéimeanna oibre an-

fhada ullmhaithe don Bhéarla agus tá comhoibriú an-láidir forbartha laistigh den roinn.  

 Cé go bhfuil líon maith oibre scríofa á tháirgeadh ag scoláirí, tá scóip ann chun tacú le 

gnóthachtáil de chaighdeán níos airde fós sa réimse seo. 

 

PRÍOMH-MHOLTAÍ  

 Ní mór scéimeanna léargais níos giorra a asbhaint as na leaganacha fada atá ann faoi 

láthair. Ba chóir seicheamh na scéimeanna gonta seo a athbhreithniú ansin d’fhonn a 

chinntiú go bhforbraíonn scileanna agus eolas na scoláirí de réir a chéile ón gcéad bhliain 

ar aghaidh chuig an Idirbhliain. 

 Ba chóir do na múinteoirí Béarla le chéile cur chuige próisis a mhúnlú i leith na 

scríbhneoireachta agus a éileamh go nglacfaidh na scoláirí leis. Ina theannta sin, ba chóir 

dóibh forbairt níos mó a dhéanamh ar réimse na dtráchtaireachtaí scríofa a chuireann siad 

ar fáil chun feabhsú na scoláirí ar a scríbhneoireacht féin a threorú. 

RÉAMHRÁ 

Tá Gaelcholáiste Luimnigh faoi choimirce Choiste Gairmoideachais (CGO) Chathair Luimnigh. 

Coláiste iarbhunscoile lán-Ghaeilge comhoideachais is ea an scoil, le 390 scoláire ar an rolla. 

Cuireann an scoil na cláir seo a leanas ar fáil: an Teastas Sóisearach (TS), clár Idirbhliana 

éigeantach, agus an Ardteistiméireacht Bhunaithe (AT).  

 

TEAGASC AGUS FOGHLAIM 

 Tá caidreamh an-mhaith agus dearfach ann idir na múinteoirí agus scoláirí.  

 Shín réimse an chaighdeán teagaisc ó go maith go dtí thar barr sna ceachtanna a 

breathnaíodh. I measc na gcleachtas an-mhaith a breathnaíodh bhí úsáid modheolaíochtaí 

foghlama gníomhacha agus taighde scoláire agus léirithe grúpa á leithdháileadh chun tacú 

le foghlaim neamhspleách. Baineadh úsáid éifeachtúil as cur chuigí ilmheáin chun tacú le 

foghlaim ábhair nua agus cothaíodh smaointeoireacht ardoird trí ghníomhaíochtaí  

cruthaitheacha agus measúnaithe a chur ar bun.  

 Múnlaíonn agus cleachtaíonn na múinteoirí Béarla straitéisí um mheasúnú chun foghlama 

(McF) go han-mhaith. Tá ag éirí leis na tascanna piarmheasúnuithe, a thugtar do scoláirí, 

cuidiú leo freagraí níos measúnaí a chruthú. D’fhéadfadh an roinn dhá chur chuige breise 

McF a ghlacadh anois. Is é an chéad cheann ná úsáid fhoirmiúil na mbotún iarbhír a 

tharlaíonn i samplaí de shaothar na scoláirí chun treoir chomhthéacsaithe a thabhairt ar 

mheicníochtaí teanga. Is é an dara ceann ná úsáid a bhaint ó am go ham as samplaí de 

chaighdeáin ó thuairiscí na bpríomhchigirí chun tacú le piarmheasúnú agus féinmheasúnú 

araon. 

 Déantar dáileadh rialta, monatóireacht agus ceartú ar obair bhaile. Déantar roinnt mhaith 

obair scríofa a dháileadh ar scoláirí. Cé go dtugann na múinteoirí uilig leibhéal d’aiseolas 

dearfach agus aireach d’obair scríofa na scoláirí, tá scóip ann d’fhorbairt bhreise anseo. 

Mar shampla, sa sampla de na cóipleabhair a breathnaíodh, bhí easpa aiseolais ó 

mhúinteoir ag tabhairt comhairle go gcaithfí athmhachnamh a dhéanamh ar rogha na 

teanga coitianta. Ar an gcaoi chéanna, bhí easpa aiseolais ag tabhairt comhairle go 

gcaithfí taighde a dhéanamh ar ghearrscéalta sa seánra ar leith ina bhfuil na scoláirí ag 

iarraidh scríobh. Chuideodh aiseolas dá leithéid le scoláirí chun feabhas a chur ar 

eilimintí struchtúrtha a gcuid scríbhneoireachta.  

 Ar an iomlán, bhí an fhoghlaim go maith sna ceachtanna a breathnaíodh. Roinneadh 

spriocanna foghlama go comhsheasmhach le scoláirí. Cothaíonn an roinn foilsiú shaothar 

na scoláirí go gníomhach trí chnuasaigh, blaganna agus iontráil i gcomórtais. Mar sin 

féin, is beag fianaise a bhí ann ar dhréachtadh agus athdhréachtadh théacsanna 

ceapadóireachta substaintiúla ag na scoláirí.  

 Chun tacú le gnóthachtáil níos airde fós sna scileanna scríbhneoireachta scoile uile, ba 

chóir do mhúinteoirí gabháil do mhúnlú follasach do scoláirí ar scileanna dréachtaithe, 

eagarthóireachta agus athscríofa ag baint úsáide as TFC. Chun tógáil air seo, ba chóir go 

n-iarrfaidís ar scoláirí ceapadóireachtaí substaintiúil a dhréachtadh agus a athdhréachtadh 

ag úsáid TFC ó am go ham. Ina theannta sin, moltar go mbeadh comhfhócas ag na 

múinteoirí ar aird na scoláirí ar an aidhm atá leagtha síos, an lucht léitheoireachta agus 

úsáid mhachnamhach teanga agus struchtúir sna samplaí scríbhneoireachta substaintiúla 

ar fad ón gcéad bhliain ar aghaidh. Chun scileanna aiseolais na múinteoirí aonair a 

scagadh níos mó, b’fhéidir go mbeadh sé úsáideach do na múinteoirí Béarla aiseolas 

samplach a thaifeadadh ar fhótachóipeanna de scripteanna scoláirí ó ranganna a chéile, 

agus plé a dhéanamh ar na príomhtheachtaireachtaí atá le tabhairt. 

 Tá réimse de bhearta forbartha ag roinn an Bhéarla chun dul chun cinn na scoláirí a 

mheas agus ullmhaíonn an roinn comh-mheasúnuithe. Tacaíonn na cur chuigí seo don 

mheasúnú le scoláirí ina bhfoghlaim. 

 

SOLÁTHAR AN ÁBHAIR AGUS TACAÍOCHT NA SCOILE UILE 

 Tá na tacaí scoile uile don Bhéarla an-láidir. Áiríonn siad soláthar amchláir an-mhaith sa 

tsraith shóisearach agus sa tsraith shinsearach, cruthú ranganna le cumas measctha go dtí 

deireadh na cúigiú bliana, seomraí ranga atá múinteoir-bhunaithe, acmhainní agus líonraí 

TFC den scoth agus oiliúint TFC saor in aisce do mhúinteoirí sa scoil seo atá mar 

chomhpháirtí ag Microsoft.  

 Ó tharla go bhfuil stádas forbartha ag an scoil, tá sé intuigthe nach bhfuil na múinteoirí 

uilig atá ar an amchlár le Béarla a theagasc ina speisialtóirí ábhair. Tá sé beartaithe ag 

bainistíocht na scoile líon na speisialtóirí ábhair a mhéadú agus tá sé seo inmholta. 

 Cuirtear réimse an-mhaith de ghníomhaíochtaí comhchuraclaim ar fáil chun scileanna 

agus suim na scoláirí san ábhar a chothú, lena n-áirítear óráidíocht phoiblí, 

scríbhneoireacht, scannánaíocht agus deiseanna aisteoireachta. Tá sé soiléir freisin go 

bhfuil roinnt scríbhneoirí tréitheacha ag freastal ar an scoil. 

 Tá comhthuiscint ag bainistíocht na scoile, na múinteoirí, agus na tuismitheoirí ar an 

tábhacht atá le léitheoireacht phearsanta a chothú. Léiriú air seo is ea an scéal go n-íocann 

tabhartais ó na tuismitheoirí as stocáil agus cíos iomlán na bliana do spás leabharlainne na 

scoile. I measc na n-eilimintí éifeachtúla eile atá bunaithe sa scoil chun tacú le nós na 

léitheoireachta áineasa tá áis laethúil d’iasachtaí ag am lóin, coiste leabharlainne scoil ar a 

bhfuil scoláirí agus tuismitheoirí, naisc leis an leabharlann phoiblí áitiúil, agus ceiliúrtha 

agus dúshláin léitheoireachta.    

 Tá roghnúchán an Bhéarla ag an ardleibhéal sna scrúduithe teistiméireachta an-mhaith. 

 Tá na múinteoirí Béarla tar éis gabháil go han-ghníomhach i bhforbairt ghairmiúil 

leanúnach atá sainiúil don ábhar. Ina theannta sin, bhí seisiúin scoile uile inseirbhíse go 

dtí seo an-oiriúnach do thacú le foghlaim ghairmiúil na roinne. 

 

PLEANÁIL AGUS ULLMHÚCHÁN 

 D’ainneoin nach bhfuil an scoil ar oscailt ach le sé bliana anuas, tá dul chun cinn ollmhór 

bainte amach i réimse na pleanála, ag an leibhéal aonair agus leibhéal an ghrúpa. 

 Breathnaíodh ullmhúchán múinteora d’ard-chaighdeán sna ceachtanna uilig agus tá 

scéimeanna oibre an-fhada ullmhaithe do na bliainghrúpaí uilig. Déanann 

comhordaitheoir na roinne, a oibríonn go han-dian, pleananna, miontuairiscí ar 

chruinnithe, agus acmhainní teagaisc a uaslódáil go rialta ionas go mbeidh múinteoirí uile 

ina ann iad a rochtain. Cuidíonn sé seo leis an bhfoireann obair ar bhealach atá an-

chomhoibríoch agus an-tacúil. Ina theannta sin, toisc go bhfuil sé beartaithe ag na 

múinteoirí Béarla gabháil don phiarbhreathnú, chun a modhanna teagaisc agus réimsí 

pleanála gníomhaíochta a chomhroinnt, léirítear go bhfuil caidrimh oibre táirgiúla 

forbartha. 

 Moltar go n-asbhaintear leagan gonta de gach scéim bhliantúil ón leagan fada reatha, mar 

uirlis do phleanáil straitéiseach agus d’athbhreithniú. D’fhéadfaí na leaganacha níos faide 

a athrangú mar nótaí teagaisc agus bheidís fíorluachmhar do mhúinteoirí nua ag teacht 

isteach. Ba chóir na scéimeanna léargais a úsáid ansin chun céimeanna breisíocha a 

aithint d’fhonn scileanna agus eolas na scoláirí a fhorbairt. Mar shampla, d’fhéadfaí 

téarmaí filíochta a thabhairt isteach go córasach thar na trí bliana den tsraith shóisearach. 

Ar an gcaoi chéanna, bheadh imlíne ar an gcaoi ina bhfuil aghaidh le tabhairt ar laigí 

teanga scoláirí aonair, b’fhéidir trí cur chuige comhdhála scríbhneoireachta, ina thaca 

úsáideach le haghaidh forbairt bhreisíoch scileanna scríbhneoireachta na scoláirí.  

 

 

Ag deireadh na meastóireachta, pléadh dréachtchinntí agus dréachtmholtaí na meastóireachta seo 

leis an bpríomhoide agus leis na múinteoirí ábhair. Tugadh deis do bhord bainistíochta na scoile 

ar a thuairim a léiriú  ar thorthaí agus ar mholtaí na tuairisce i scríbhinn, agus beidh freagra an 

bhoird ar fáil san aguisín atá leis an tuairisc seo.  

 

 

 

 

 

 

 

 

 

 

 

 

 

 

 

 

 

 

 

 

 

Foilsithe Samhain 2012 

Aguisín 

 
FREAGRA NA SCOILE AR AN TUAIRISC 

 

Arna chur isteach ag an Bord Bainistíochta 

Réimse 1:      Tuairimí ar ábhar na tuairisce scoile 

 

“Tá Bord Ghaelcholáiste Luimnigh thar a bheith sásta agus tóghta leis an dtuairisc chigireacht rí- 

dhearfach agus inmholta seo ar mhúineadh an Bhéarla sa Choláiste. Tá an Bord an-shásta go 

dtugtar aitheantas cuimsitheach ar an ard-chaighdeán atá ann maidir le pleanáil, múineadh agus 

foghlaim agus measúnú na ndaltaí san ábhar seo agus ar dhíograis agus ar dhian-obair foirne an 

Choláiste. Molann sé agus tacaíonn sé leis an deá-chleachtais a fheictear go soiléir sa scoil agus 

leis an ard-caighdeán atá ag dul i bhfeabhas chun sprioc – Ionaid Barr Feabhais a bhaint amach dá 

mac léinn.” 

 

 

 

Réimse 2:     Gníómhartha leantacha a rinneadh nó atá beartaithe le déanamh ó cuireadh 

críoch leis an ngníomhaíocht chigireachta chun tátail agus moltaí na cigireachta a chur I 

bhfeidhm 

 

“Tá socruithe curtha I bhfeidhm ó chuairt an Chigire chun dul i ngleic leis na moltaí a rinneadh sa 

tuairisc seo. Tá an Bord dóchasach go bhfuil ag éirí go maith leis na straitéisí seo. 

 

Ba mhaith leis an mBord a bhuíochas a ghabháil leis an gCigireacht as an cur chuige fíor-

phroifisiúnta agus thar a bheith cúirtéiseach a léirigh an Cigire le linn an phróiseas ar fad agus as 

an t-aiseolais suntasach a chuireadh ar fail d’údaráis an Choláiste agus na múinteoirí ar leas na 

ndaltaí agus na múinteorí sa Choláiste. Thug an Cigire an-chuid moltaí cabhrach agus suntasach 

chun obair na Roinne Bhéarla a neartú ar mhaitheas na ndaltaí agus ba léir díograis is spéise an 

Chigire san ábhar le linn a cuairte is na comhráití a bhí aici le múinteoirí na Roinne agus an 

Príomhoide. Tá an Bord ag súil leis an gcéad chuairt eile chun na moltaí a luadh sa tuairisc a 

mheasúnú agus chun meastóireacht a dhéanamh ar dhul chun cinn leanúnach na scoile. Tá an 

fhoireann agus an Bord an-bhuíoch don Chigire í féin, as ucht na smaointí a roinn sí leis na 

múinteoirí Béarla agus an tacaíocht fad-tréimhseach a d’ofráil sí don scoil” 

 

 

 

 

 

 

 

 

 

 
 


